
og gögn um fyrra heilsufar slasaða. Jafnframt er skilyrði að fyrir liggi læknisfræðilegt mat 

á orsakasambandi, þ.e. að unnt sé að meta orsakasamband slyssins og heilsutjóns slasaða. 

Almennt skal ekki fallið frá kröfu um að slys sé tilkynnt innan tilkynningarfrests þegar 
liðið hafa meira en 10 ár frá því að slys bar að höndum og þar til það er tilkynnt til Trygg- 

ingastofnunar ríkisins. 

d. gr. 

Fyrning bótaréttar. 

Bætur slysatrygginga almannatrygginga eru sjúkrahjálp, dagpeningar, örorkubætur og 

dánarbætur. 
Bætur vegna sjúkrahjálpar, dagpeninga og dánarbætur skal aldrei úrskurða lengra aftur 

í tímann en tvö ár frá þeim tíma þegar slysið var tilkynnt til Tryggingastofnunar ríkisins. 

Tímamark þetta gildir ekki að því er varðar slysalífeyri. 

5. gr. 

Gildistaka. 

Reglugerð þessi, sem sett er með stoð í 2. mgr. 23. gr. laga nr. 117/1993 um almanna- 

tryggingar, með síðari breytingum, öðlast þegar gildi. Frá sama tíma falla brott reglur trygg- 

ingaráðs nr. 709/1999 um tilkynningarfrest slysa samkvæmt II. kafla laga nr. 117/1993 um 

almannatryggingar. 

Heilbrigðis- og tryggingamálaráðuneytinu, 29. mars 2005. 

Jón Kristjánsson. 

Davíð Á. Gunnarsson. 

REGLUGERÐ 

um heimild Tryggingastofnunar ríkisins til að framlengja bótagreiðslur 
þrátt fyrir dvöl á sjúkrahúsi eða stofnun fyrir aldraða. 

1. gr. 

Bætur frá Tryggingastofnun ríkisins falla niður. 

Ef elli- eða örorkulífeyrisþegi dvelst lengur en í mánuð samfellt á sjúkrahúsi sem er á 

föstum fjárlögum fellur lífeyrir hans og bætur honum tengdar niður ef vistin hefur varað 

lengur en sex mánuði undanfarna tólf mánuði. Hið sama gildir þegar um er að ræða dvöl á 

hjúkrunarheimili fyrir aldraða eða hjúkrunarrými á öldrunarstofnunum sem ekki eru á föstum 

fjárlögum. Ef ljóst er frá upphafi að um varanlega dvöl á hjúkrunarheimili eða í hjúkrun- 

arrými öldrunarstofnunar er að ræða falla bætur niður frá fyrsta degi næsta mánaðar eftir 

upphaf dvalar. 

Lífeyrir samkvæmt lögum um almannatryggingar og bætur honum tengdar til vistmanna 

sem eru á dvalarheimilum fyrir aldraða sem ekki eru á föstum fjárlögum fellur niður frá 

fyrsta degi næsta mánaðar eftir upphaf dvalar. 

Þrátt fyrir tímamörk í |. og 2. mgr. er Tryggingastofnun ríkisins heimilt að greiða líf- 

eyri og bætur honum tengdar þegar sérstaklega stendur á í allt að sex mánuði til viðbótar í 

samræmi við reglugerð þessa. Við mat á framlengingu á bótagreiðslum skal hafa hliðsjón af 

tekjum skv. 10. gr. laga nr. 117/1993 um almannatryggingar, með síðari breytingum.

2. gt. 

Mánaðarleg greiðslubyrði. 

Framlenging á bótagreiðslum skv. 3. mgr. 1. gr. skal heimiluð ef mánaðarleg greiðslu- 

byrði umsækjanda er hærri en mánaðarlegar tekjur hans að frádreginni staðgreiðslu skatta 

og eftir að bætur frá Tryggingastofnun ríkisins hafa fallið niður. 

3. gr. 

Tekjur. 

Ef heildartekjur umsækjanda eru lægri en sem nemur óskertum grunnlífeyri, tekjutrygg- 

ingu og tekjutryggingarauka einhleypings skal heimila framlengingu skv. 3. mgr. 1. gr. Sé 

umsækjandi í hjónabandi eða skráðri sambúð er heimilt að framlengja bótagreiðslur ef sam- 

eiginlegar tekjur umsækjanda og maka hans eða sambúðaraðila eru ekki hærri en sem nemur 

tvöföldum grunnlífeyri, tekjutryggingu og tekjutryggingarauka á mánuði. 

4. gr. 

Eignir í peningum eða verðbréfum. 

Framlengja skal bótagreiðslur skv. 3. mgr. 1. gr. ef umsækjandi eða maki eða sambúð- 

araðili hans á eignir í peningum eða verðbréfum undir þeim viðmiðunarmörkum sem notuð 

eru hverju sinni vegna frekari uppbótar á lífeyri skv. 10. gr. laga nr. 118/1993 um félagslega 

aðstoð, með síðari breytingum. 

9. gr. 

Sérstakar aðstæður. 
Við afgreiðslu umsókna um framlengingu bótagreiðslna skv. 3. mgr. 1. gr. er heimilt að 

taka tillit til sérstakra aðstæðna umsækjanda og maka eða sambúðaraðila hans. Skal einkum 
litið til þess hvort framlenging bótagreiðslna sé nauðsynleg vegna afborgana eða annars 

rekstrarkostnaðar húsnæðis. 

6. gr. 

Framlenging í þrjá mánuði. 

Ákvörðun um framlengingu bótagreiðslna skv. 3. mgr. 1. gr. getur náð til allt að þriggja 

mánaða í senn. Ef óskað er frekari framlengingar skal sækja um það sérstaklega. 

1. gr. 

Hvenær er hægt að leggja fram umsókn aftur. 

Sá sem fær lífeyri frá Tryggingastofnun ríkisins og hefur þegar fengið framlengingu 

bótagreiðslna í samtals sex mánuði á kost á að sækja um framlengingu að nýju að liðnu einu 

ári frá samþykkt síðustu framlengingar. 

8. gr. 

Brottfall framlengingar. 

Hafi framlengingartími bótagreiðslna ekki verið nýttur til fullnustu, t.d. vegna útskriftar 

af stofnun, fellur sá tími sem eftir er niður einu ári eftir að framlenging var veitt. 

9. gr. 

Umsóknir. 

Sækja skal um framlengingu á eyðublöðum sem Tryggingastofnun ríkisins leggur til. Í 

umsókn skal gerð grein fyrir áætluðum legutíma, fjárhagslegum og félagslegum aðstæðum 

umsækjanda og öðrum þeim atriðum sem máli geta skipt varðandi afgreiðslu umsóknar.

10. gr. 

Gildistaka. 

Reglugerð þessi, sem sett er með stoð í lokamálsgrein 43. gr. laga nr. 117/1993 um 

almannatryggingar, með síðari breytingum, og 29. gr., sbr. 21. gr., laga nr. 125/1999 um mál- 

efni aldraðra, með síðari breytingum, öðlast þegar gildi. Frá sama tíma falla brott reglur 

tryggingaráðs nr. 968/2001 um afgreiðslu umsókna um framlengingu bóta, þrátt fyrir sjúkra- 

húsvist skv. 5. mgr. 43. gr. laga nr. 117/1993 um almannatryggingar. 

Heilbrigðis- og tryggingamálaráðuneytinu, 29. mars 2005. 

Jón Kristjánsson. 
Davíð Á. Gunnarsson. 

SAMÞYKKT 

um búfjárhald í Grindavík. 

l. gr. 

Í Grindavík er búfjárhald heimilt að fengnu leyfi bæjarstjónar. Bæjarstjórn veitir leyfi 

til búfjárhalds gegn þeim skilyrðum sem um getur í samþykkt þessari. 

Til búfjárhalds samkvæmt samþykkt þessari, telst hald dýra sem talin eru upp í 2. gr. 
laga nr. 103/2002, með síðari breytingum, hvort sem þau eru haldin til búnytja, tómstunda- 

iðju eða annarra nota. 

2. gt. 

Umsókn um leyfi til búfjárhalds skal senda til bæjarstjórnar ásamt yfirlýsingu um að 

búfjárhaldið sé að öllu leyti á ábyrgð umsækjenda. 

Sumarbeit sauðfjár úr Grindavík skal vera í beitarhólfi í Krísuvík. Sauðfjáreigendur 

skulu annast alla smölun og réttarhald í beitarhólfinu, ásamt öðrum sem það nota. 

3. gr. 

Öll gripahús skulu byggð úr þannig efni, að auðvelt sé að halda þeim snyrtilegum og 

að búfé líði vel í þeim. Hús skulu uppfylla ákvæði reglugerðar um aðbúnað búfjár. Húsunum 

skal haldið vel við, þau máluð utan og innan og haldið hreinum. Tað og annan úrgang frá 

búfé skal fjarlægja. 

4. gr. 

Bæjarstjórn veitir einungis þeim leyfi til búfjárhalds sem ekki hafa brotið gegn lögum 

um dýravernd eða lögum um búfjárhald eða reglugerðum settum samkvæmt framangreindum 

lögum og að fenginni umsögn búfjáreftirlitsmanns. 

Ef leyfishafi brýtur reglur um meðferð búfjár, t.d. uppfyllir ekki skilyrði um vörslu, 

getur bæjarstjórn afturkallað leyfið að undangenginni aðvörun. 

Leyfið miðast við ákveðinn hámarksfjölda búfjár og er bundið við nafn umsækjanda, 

þannig að ekki er heimilt að framselja leyfið. Bæjarstjórn getur veitt leyfi til ákveðins tíma 

eða ákveðið tiltekinn frest til afturköllunar. 

5. gr. 

Búfjáreftirlitsmaður svæðis 3, sbr. 7. gr. reglugerðar nr. 743/2002, um búfjáreftirlit o.fl., 

annast eftirlit með búfjárhaldi og skal hann leiðbeina og áminna eftir atvikum, búfjáreig- 

endur sem gerast brotlegir við framangreindar reglur.


